REPUBLIKA E KOSOVES / REPUBLIKA KOSOVA

K.DH.SH.I1.nr.1601/23

GJYKATA KOMERCIALE E KOSOVES - Dhomat e Shkallés s¢ Dyté, me gjyqtarin Krenar
Berisha, ne ¢éshtjen juridike pérmbarimore té kreditorit Telekomi i Kosovés Sh.a, me seli ne rr.
“Dardania” p.n, ne Prishtiné, ndaj debitorit Komuna e Mitrovicés - DKRS, me seli ne rr.”Bedri
Gjinaj” pn, ne Mitrovicé, te cilén sipas autorizimit e pérfagéson avokat Lirim Zeka, rr.” Fehmi
Agani” nr.138/5 ne Prishting, me bazé juridik pérmbarimore, duke vendosur lidhur me ankesén e
kreditorit, e paraqitur kundér aktvendimit té Gjykatés Komerciale te Kosovés — Dhomat e Shkalles
sé Paré—Departamenti pér Céshtje Ekonomike, KPPP.nr.2632/22 datés 31.10.2023, me datén
11.04.2024 mori kété:

AKTVENDIM

REFUZOHET e pabazuar ankesa e kreditorit Telekomi i Kosovés Sh.a, me seli ne rr. “Dardania”
p.n, Prishting, ndérsa aktvendimi i Gjykatés Komerciale te Kosovés— Dhomat e Shkallés sé Paré —
Departamenti pér Céshtje Ekonomike, KPPP.nr.2632/22 i datés 31.10.2023, VERTETOHET.

Arsyetim

Gjykata Komerciale e Kosovés — Dhomat e Shkallés sé Paré, Departamenti pér Céshtje
Ekonomike, me aktvendimin e ankimuar KPPP.nr.2632/22 dt.31.10.2023, ka pranuar si te bazuar
prapésimin e debitorit Komuna e Mitrovicés - DKRS, me seli ne rr.”Bedri Gjinaj” pn, ne Mitrovicé
dhe ka anuluar urdhrin pérmbarimor P.nr.409/2022 dt.02.12.2022, i lejuar nga Pérmbaruesi Privat
IImi Miftaraj me seli ne Mitrovicé si dhe ka pérfunduar ne térési pérmbarimin ne kété ¢éshtje
pérmbarimore.

Kundér Kkétij aktvendimi, ne afat ligjor ka paraqgitur ankesé kreditori, pér shkak té aplikimit té
gabuar té sé drejtés procedurale, vértetimit te gabuar té sé drejtés faktike dhe aplikimit té gabuar
té sé drejtés materiale, me propozim qgé gjykata e shkallés sé dyté ta aprovoj ankesén e kreditorit,
aktvendimin e ankimuar ta prish dhe ¢éshtja té kthehet ne shkallé té paré.

Pérgjigje ne ankesén e kreditorit ka ushtruar debitori, me propozimin ge gjykata e shkallés sé dyté
ta refuzoj ne térési ankesén e kreditorit si té pabazuar, aktvendimi i atakuar te vértetohet dhe te
obligohet kreditori ge debitorit ti paguaj shpenzimet e procedurés.


http://sq.wikipedia.org/wiki/Skeda:Coat_of_arms_of_Kosovo.svg

Dhoma e Shkalles se Dyté e Gjykatés Komerciale, i shgyrtoi shkresat e 1éndés, aktvendimin e
atakuar, pretendimet ankimore, pérgjigjen né ankesé, dhe pas vlerésimit té tyre né kuptim té
dispozités sé nenit 208 té Ligjit pér Procedurén Kontestimore (LPK) e lidhur me nenin 17 té Ligjit
pér Procedurén Pérmbarimore (LPP), gjeti se:

Ankesa e kreditorit &shté e pabazuar.

Nga shkresat e 1éndés rrjedh se kreditori Telekomi i Kosovés Sh.a, me seli ne rr. “Dardania” p.n,
Prishting, me datén 01.12.2022, ka paraqgitur propozim pér pérmbarim ndaj debitorit Komuna e
Mitrovicés — DKRS, me seli ne rr.”Bedri GjinaJ” pn, ne Mitrovic€, ne bazé te dokumentit te
besueshém - Faturés nr.191031092655. Pérmbaruesi Privat llmi Miftaraj nga Mitrovica, duke
vepruar sipas propozimit te kreditorit, me urdhrin pérmbarimor P.nr.409/2022 dt.02.12.2022, ka
lejuar pérmbarimin, me té cilén detyrohet debitori gé kreditorit né emér te borxhit ge rrjedh nga
fatura ti paguaj shumen prej 552.41 euro, ne afat prej 7 ditésh nga dita e dorézimit te urdhrit, me
kamaté 8% duke filluar nga data kur kredia éshté béré e arritshme e deri ne pagesén definitive si
dhe shpenzimet e pérmbarimit.

Kundér urdhrit pérmbarimor debitori ka paragitur prapésim me arsyetimin se fatura mbi bazén e
te cilés éshté lejuar pérmbarimi nuk ka tipare te pérmbarueshmérisé, e njéjta nuk éshté nénshkruar
e as vulosur nga debitori, ashtu ge kjo faturé sipas dispozitave procedurale dhe materiale nuk éshté
e pérshtatshme pér pérmbarim, pra nuk éshté konform nenit 27 te LPP e as UA nr.15/2010-neni
20 par.1.1.17. Debitori ne kété rast i referohet dhe Aktvendimit te Gjykatés Supreme te Kosovés
CML.Nnr.24/2017 dt.17.01.2018 lidhur me pérshtatshmériné e faturave pér pérmbarim te cilat sipas
kétij aktvendimi duhet te jené te nénshkruara dhe te vulosura, propozon ge gjykata ta aprovoj
prapésimin e debitorit, urdhri pérmbarimor te anulohet dhe te obligohet pala kreditore ti paguaj
shpenzimet pér prapésim.

Pérgjigje ne prapésim ka paraqgitur kreditori, me arsyetimin se e konteston prapésimin e debitorit,
se debitori ka shfrytézuar numrin 044218265 duke krijuar borxhin e kérkuar ne vlerén prej 552.41
euro. Prapésimi éshté i mangét dhe ne kundérshtim me nenin 72 par.2 te LPP, debitori e ka pranuar
faturén cdo muaj ne e-mailin e zyrtarit komunal, dhe se kreditori ka komunikuar ne vazhdimési
me zyrtaret pérgjegjés te debitorit, andaj propozon ge gjykata ta refuzoj prapésimin e debitori si té
palejuar dhe te pabazuar.

Gjykata Komerciale e Kosovés- Dhomat e Shkallés sé Paré, pas vlerésimit té prapésimit dhe
pérgjigjes né prapésim, ka nxjerré aktvendimin KPPP.nr.2632/2022 dt.31.10.2023, me té cilin e
ka pranuar si te bazuar prapésimin e debitorit, ka anuluar urdhrin pérmbarimor ndérsa ka
pérfunduar procedurén pérmbarimore. Gjykata arsyeton se pas shqyrtimit te pretendimeve te
debitorit, kreditorit dhe shkresave te lendes, gjeti se prapésimi i debitorit éshté i bazuar, arsyeton
se nga fatura Iéndore mungon objekti i detyrimit, fatura éshté lé&shuar pér periudhén prej
01.12.2021 deri me 31.12.2021 ndérsa ne té figuron gé borxhi pér kété periudhé éshté 79.93 euro

si dhe borxhi paraprak éshté ne lartési prej 472.48 euro, pra shuma totale e faturés pérbehet nga
ngarkesa pér periudhén kohore te cekur me larté si dhe borxhin paraprak, pa treguar si ka rrjedhur
ose pér cilén periudhe kohore éshté borxhi paraprak. Gjykata po ashtu gjen se ne faturé mungon
nénshkrimi dhe vula e debitorit. Ndérsa ne shkresa té 1éndés nuk ka prova se debitori ka pranuar
ne ndonjé formé faturén Iéndore. Nga komunikimi i e-mailit mes paléve, gjykata konstaton se
kreditori i kishte dérguar debitorit faturén ge ta paguaj se bashku me disa fatura tjera ndérsa
debitori i ishte pérgjigjur se kéto fatura nuk figurojné si te pranuara nga ai dhe si te tilla nuk mund
ti paguaj, nga ky komunikim gjykata nuk gjene se debitori e ka konfirmuar pranimin e faturés
Iéndore pérmes e-mailit. Fatura nuk pérmban objektin (shérbimin) pér te cilin kreditori ia ka
I&shuar debitorit dhe se shuma e faturés nuk éshté pércaktuar ne ményré te sakté sepse ajo nuk
pérmban vetém borxhin pér periudhén kohore te faturuar por edhe njé borxh tjetér paraprak,
rrjedhimisht ajo nuk ka pérmbajtjen nga neni 29 par.3 te LPP. Pasi gé nuk ka prova se debitori ka
pranuar faturén Iéndore, mos saktésimit te detyrimit monetar ne té, vjen deri te mungesa e tipareve
te pérmbarueshmerisé se dokumentit te besueshém dhe me kété edhe ne zbatim te nenit 71 par.1
nenpar.1.1 te LPP, andaj edhe gjykata marré parasysh edhe nenin 73 par.3 lidhur me nenin 13
par.1 nenpar.1.2 te LPP ka vendosur si ne dispozitiv te vendimit te saj.

Dhomat e Shkallés sé Dyté e Gjykatés Komerciale vleréson se dhoma e shkallés sé paré, né bazé
té provave té cilat gjinden né shkresat e 1éndés, ka dhéné aktvendim té drejté dhe té bazuar né
dispozita konkrete ligjore, prandaj konkludimin e dhomés sé shkallés sé paré, lidhur me kété
céshtje e pranon edhe kjo gjykat, duke vlerésuar po ashtu se aktvendimi i atakuar éshté i rregullt
dhe i ligjshém, pér arsye se i njéjti nuk éshté pérfshiré né shkelje thelbésore té dispozitave té
procedurés kontestimore nga neni 182, paragrafi 1 dhe 2 té LPK-sé&, dhe se drejté éshté vértetuar
gjendja faktike, késhtu qé mund té hetohet dhe vlerésohet ligjshméria e tij, shkelje té cilat gjykata
e shkallés sé dyté i heton sipas detyrés zyrtare né bazé té nenit 194 té LPK-sé.

Mbi bazén e rrethanave dhe fakteve, e né vlerésim té céshtjes konkrete edhe pér kété gjykaté
rezulton se fatura nr.191031092655 mbi bazén e te cilés éshté lejuar pérmbarimi nuk pérmbush
kushtet ligjore pér te gené dokument i besueshém, sepse kjo faturé nuk plotéson kushtet ligjore pér
tu konsideruar dokument i besueshém dhe si e tillé nuk mund te ekzekutohet pasi e njéjta éshté
e panénshkruar apo e pavulosur nga debitori, element ky bazé gé shpreh vértetésiné e pranimit té
njé dokumenti ndérsa ne Iéndé nuk ka prova se debitori i ka konfirmuar kreditorit pranimin e
késaj fature ne ményré gé e njéjta te ekzekutohet. Pérkitazi késaj ¢éshtje edhe kjo gjykaté vleréson
nenin 29 par.3 te LPP-sé i cili pércakton se “Dokumenti i besueshém éshté i pérshtatshém pér
pérmbarim po ge se né té éshté treguar kreditori dhe debitori, si dhe objekti, lloji, shuma dhe koha
e pérmbushjes sé detyrimit monetar*.

Lidhur me kété céshtje Dhomat e shkallés sé dyté vleréson edhe nenin 43 par.4 te LPP si edhe
nenin 12 par.2 te ligjit nr.05/L-118 pér Ndryshimin dhe Plotésimin e Ligjit 04/L-139 pér
Procedurén Pérmbarimore, duke pranuar késhtu ne térési pérfundimin juridik te dhomés sé shkallés
sé paré, ndérsa pretendimet ankimore te kreditorit i analizoi por i vlerésoi si jo relevante pér njé

vendosje ndryshe pasi te njéjtat jané te pabazuara ashtu ge i refuzoi si te tilla ndérsa aktvendimin
e atakuar e vértetoj.

Pérndryshe, né procedurén pérmbarimore konfom parimit te rigorozitetit formal, béhet realizimi
direkt i mbrojtjes juridike té konstatuar né dokumentin pérmbarimor i cili pérmban aktin juridik
me té cilin vértetohet ekzistimi i kérkesés dhe se nga ky dokument rrjedh e drejta e Organit
Pérmbarues qé sipas propozimit té kreditorit té caktoj dhe zbatoj pé&rmbarimin.

Kompetenca e Dhomés sé Shkallés sé Dyté pér té vendosur nga ana e gjyqtarit individual bazohet
né dispozitén e nenit 3 paragrafi 2 t&é LPP-sé&, me té cilén éshté paraparé se né shkallén e dyté
vendimet i nxjerr gjyqtari individual.

Nga té gjitha arsyet e paraqgitura e né pajtim me dispozitat e nenit 208 dhe 209 paragrafi 1 pika (b)
té LPK lidhur me nenin 17 té LPP, u vendos si né dispozitiv té kétij aktvendimi.

GJYKATA KOMERCIALE E KOSOVES
Dhomat e Shkallés sé Dyté
K.DH.SH.II nr.1601//23 me daté 11.04.2024

Gjyqtari,
Krenar Berisha



